
no Diververan 2021. Fonte: Concello de Rois.

promocién e dinamizacién sociocul-

tural no rural galego experimentou
nos Ultimos anos un notable desenvol-
vemento, sendo Rois un claro exemplo.
Neste artigo iremos desentrafiando as
claves desta panoramica baixo o prisma
dunha pedagoga social.

A figura técnica de cultura constitlese
en Rois a comezos do 2000, a través dun
plan da Xunta de Galicia para incorporar
ao mercado laboral as persoas que aca-
ban de titularse. Asi foi como comezou
a mifa andaina por estas terras, suplin-
do outra profesional que xa consumira o
seu tempo de contrataciéon. Na actuali-
dade, a praza que ocupo estéd supedita-
da as axudas da Deputacion da Corufa
para persoal técnico de cultura, como
acontece en moitas dos municipios gale-
gos. Atopamos persoal con variedade de
denominacions do seu posto de traballo
(técnicos de xestién cultural, animado-
res socioculturais, técnicos de cultura...)
e con perfis profesionais moitos deles
do eido da animacion sociocultural, pero
tamén doutros ramos como a historia, fi-
losofia ou filoloxia.

As éreas de traballo para as que se creou
esta praza foron duas: cultura e biblio-
teca. Os inicios laborais supuxeron un
traballo moi centrado na animacién so-
ciocultural, mediante a xestién da biblio-
teca e a dinamizacién do servizo para
achegalo e facelo propio da vecifian-
za. Deste enfoque xurdiu por exemplo o
Caixoén Viaxeiro, programa de animacion
a lectura que levaba nas fins de semana a
maxia dos libros polos equipamentos pu-
blicos das parroquias, a través das aso-
ciaciéns vecifais (xa que a auga non vai
ao muifio, vaia o muifio & auga). Esta foi a
mellor ferramenta para cofecer a realida-
de de Rois, as parroquias, os equipamen-
tos existentes e, sobre todo, as vecifias
e vecifios que gustosamente se achega-
ban a esta experiencia nova e orixinal. E
con isto decatdmonos do primeiro dos
eixes fundamentais para o noso labor: a
descentralizacién da accién sociocultu-
ral, sobre todo nun concello cun indice
de dispersion tan grande. Este programa
deu lugar a outros moitos, dos que exer-
cia tanto de animadora como de moni-
tora xunto ao meu compafeiro técnico
deportivo, dada a inexistencia daquela



doutros recursos humanos na
area.

En Rois contamos con entida-
des de baile e musica tradi-
cional, culturais, vecifais, de
mulleres, coas que comparti-
mos un mesmo sentir: favore-
cer e mellorar a participacion
das persoas na vida socioco-
munitaria, respondendo as
stas necesidades e inque-
danzas. Velaqui entén o se-
gundo eixe que é preciso ter
presente: ainda que algunhas
veces as relacions entre aso-
ciaciéns e administracién con-
tan co medo a manipulaciéns,
desconfianza, falta de coope-
racién ou incluso dependencia
do subvencionismo, a expe-
riencia amosa que 0 Nnoso ca-
mifio na accién sociocultural
debe partir da participacion
vecinal e social organizada.

Rois ten unha riqueza histori-
ca de agrupacions musicais de
referencia na comarca e féra
dela. Animo as persoas intere-
sadas a consultar a publicacién
“Foliada en Rois... Terrifia a
nosa!” que retrata esta realida-
de. Hoxe en dia, agrupaciéns
como Xoldra e Alboroque son
exemplos de grupos que ainda
que non se dediquen profesio-
nalmente & musica tradicional,
si loitan por dinamizar eses es-
pazos de reunién social e fes-
tiva como son os encontros en
tabernas, verbenas, foliadas
ou alboradas. Neste senso,
o Obradoiro de cultura tradi-
cional Chorima nace co fin de
ensinar e divulgar o rico patri-
monio inmaterial. Desde hai
uns anos, son un grupo de mo-
zas as que lideran a asociacién
e buscan un traballo mais al6
das clases de mdusica e baile
tradicional. Exemplo disto é o
festival Naturfest, con poucos
anos de traxectoria, que nace
da fusién de programas musi-
cais que levabamos a cabo pa-
ralelamente desde Chorima

A Cultura Dispersa no Viacrucis de Sorribas

e o Concello e que non che-
gaban a agromar. Ten por fi-
nalidade pofer en valor as
tradicidns culturais e a contor-
na natural de Rois, desde dife-
rentes acciéns: trail e andaina
polo territorio, musica tradi-
cional (coa participacion de
grupos de féra de Galicia), fes-
tival nocturno con agrupacions
profesionais, xogos populares,
obradoiro de artes escénicas...
Un inesgotable conxunto de
actividades nunha Unica xorna-
da que converte Rois nun refe-
rente, dinamizada activamente
pola asociacion.

Por outra banda, a musica tra-
dicional tamén labra o seu
espazo en entidades dou-
tra indole, como son as aso-
ciaciéns de mulleres (como
curiosidade, en Rois nace a
primeira a nivel estatal, As mu-
lleres rurais de Urdilde). Nes-
te caso, son tres asociacions
que contan con cadanseu gru-
po de pandeireteiras, todas
elas mulleres de mais de 50
anos con vontade de aprender
a musica de raiz, traballando a
memoria e atopando un lugar
de encontro e intercambio so-
cial. E desde a &rea municipal
de servizos sociais e emprego
de onde abrolla esta iniciativa,

coordinada coas asociacions
responsables de darlle vida.
E desde as areas de cultura e
normalizacién linglistica des-
de onde lles damos visibilida-
de a estas formaciéns. Porque
a cultura é compartir, crear
espazos de conexion e enri-
quecemento, de interaccién
social, Unicos, irrepetibles e
significativos para as persoas
que o conforman.

Das experiencias citadas, in-
firese o terceiro eixe que
sostén o noso traballo: a ne-
cesidade dun traballo inter-
departamental municipal. E
preciso que o persoal técnico
municipal atope espazos de
encontro e de creacion de ac-
ciéns desde diferentes pers-
pectivas técnicas da cultura
co deporte, a normalizacion
lingliistica, o emprego ou os
servizos sociais. Nas acciéns
socioculturais de Rois, a lingua
galega e a igualdade de xéne-
ro contan cun coidado trans-
versal que temos patente en
todo o noso labor.

A Serna, primeira asociacién
cultural de Rois conforma-
da por mulleres de diferen-
tes lugares do municipio, puxo
en marcha moitas iniciativas,
como o primeiro grupo de

Talleres de artesania na feira de S. Isidro. Fonte: Concello de Rois.

teatro afeccionado. Ao come-
zo do meu traballo en Rois, A
Serna continuaba coa recupe-
racion da cerimonia do Lume-
pan na noite do 30 de abiril,
coa colaboraciéon do concello.
Na actualidade, a asociacién
Xa non existe, pero si a sUa
pegada nas artes escénicas,
xa que o grupo municipal de
teatro Vacalouras esté dirixido
por Maria Ordéfiez, actriz pro-
fesional e vecifia de Rois, que
comezou a sUa traxectoria ar-
tistica nesta asociacién can-
do era unha nena. E aqui vén
un cuarto eixe: a dinamizacién
dos axentes culturais para ac-
cidéns formativas, como é o
caso do citado grupo de tea-
tro, as clases de arte co noso
recofiecido escultor Camilo
Seira, ou a participaciéon de ar-
tesans e arteséas roisenses e de
oficios tradicionais (cesteria,
cantaria, forxa..) en acciéns
formativas e de divulgacién.

No 2008 inaugurase o edifi-
cio multisos, que centraliza
no seu interior os diferentes
equipamentos culturais; en-
tre outros, a biblioteca muni-

cipal, a aula de informatica e,
como novidade, o auditorio
municipal. Neste momento, o
desefio da programaciéon cul-
tural da un xiro, concentrando-
se no equipamento ao que lle
hai que dar vida. Con isto non
deixamos de realizar outras
accions, e asi se reflectiu coa
chegada da Covid19 e a Cul-
tura dispersa. A pandemia fixo
tremer os cimentos da progra-
macién cultural, obrigando a
buscar novos enfoques, lonxe
de adurmifiala. A Covid19 ful-
minou a vontade das persoas
responsables das festas parro-
quiais, que con medo e res-
ponsabilidade, non eran quen
de pofier algo en marcha. A
Cultura dispersa descentrali-
zou a accioén cultural municipal
en dous sentidos: nos lugares
de programacién e na propia
proposta de programacion.
Como modelo participativo,
entes das doce parroquias
(asociacions culturais ou co-
misions de festas) selecciona-
ron un evento para cadansua
festa. Fixeron asi propia a pro-
gramaciéon municipal, tendo

como resultado un programa
moi variado e distante ao rea-
lizado ata o momento. A Cul-
tura dispersa foi en ocasiéns o
Unico evento parroquial para
as festas, pero noutros fu-
sionouse coa programacion
existente, como o programa
“Mdsica na aldea”, que levou
eventos de rla a novas locali-
zacions ata agora impensables
(a eira dos hoérreos da Casa do
Porto, a fonte dos Dices ou o
hérreo da sefiora Fina de Con-
timunde) con artistas galegas
e axentes locais de diferentes
estilos e xéneros.

Non podemos esquecer ou-
tras figuras de vital importan-
cia no noso quefacer como
son as Anpas e os centros edu-
cativos, piares fundamentais
cos que traballar man a man
en numerosas acciéns que
abranguen toda a comunida-
de escolar, desde actividades
de carécter didactico, concur-
sos e certames literarios, ata
xornadas formativas para do-
centes e programacions cultu-
rais participativas.

A natureza é a fonte inesgo-
table de posibilidades novas,
polo que desde o Concello
tamén pofiemos en valor ou-
tro eixe: recofiecer a riqueza
do patrimonio natural e cultu-
ral de Rois. E importante dar
un paso mais alé da conser-
vacién e recuperaciéon do pa-
trimonio e falar da innovacion
cultural ou o servizo de crea-
tividade social, como acon-
tece nos campos de traballo
internacionais de caracter ar-
queoldxico, os obradoiros de
emprego de divulgacién do
noso patrimonio ou a recen-
te ruta de Fonddns, inspirada
na nosa Rosalia de Castro e na
stia publicacién En las orillas
del Sar, e que se esta a ampliar
co desefio dunha senda cultu-
ral desde as éreas de cultura e
deportes dos concellos de Do-



dro, Padrén e Rois, e a Funda-
cidn Rosalia de Castro.

Outras lifas moi importantes
desde a educacién non formal
vefien da formacién de volun-
tariado e de monitores/as de
actividades de tempo de le-
cer. Este tipo de acciéns su-
pofien a creacién de axentes
socioculturais dos que agro-
men ou se potencien inicia-
tivas. En Rois, a raiz destas
formacioéns, constituiuse a pri-
meira asociaciéon cultural e de
lecer, conformada por mocida-
de de perfil social que xa levou
a cabo, por exemplo, progra-
mas municipais de conciliacion
en tempos non lectivos.

Por ultimo, non podo deixar
no tinteiro o programa de fes-
tas patronais ou programas
festivos como o Entroido ou
Nadal, nos que a colaboracién
e coordinacion de diferen-
tes axentes sociais que traba-
llan arreo desde o desefio ata
a execucién, argallan uns dias
de festa. As festas patronais
de Santo Isidro Labrador des-
envolven nos Ultimos anos un
programa amplo con perso-
nalidade e identidade, claro
exemplo da posta en practi-
ca de todos os nucleos en fun-
cionamento e grato resultado
da dinamizacién sociocultural
e da participacién vecifial. Ac-
ciéns todas elas con persona-
lidade, pensadas no e para o
rural.

En definitiva, como técnica da
accion cultural e pedagoga so-
cial, contriblo cunha perspec-
tiva importante sobre o que
significa participar nestes tem-
pos e cal é a nosa angueira: a
autoxestion de grupos, a au-
tonomia, a sua capacidade
de autoorganizacién, sen ce-
der as tentacidns de autocon-
trol que poidan xurdir desde
as administracions. Son moitos
os retos que nos quedan por
diante no noso quefacer dia-

rio, e moita a formacién con-
tinua que precisamos para
o noso desempefo. Moita a
enerxia e implicacion xa non
s6 profesional, senén tamén
emocional e persoal que de-
bemos pofer no noso dia a
dia, xa que a nosa implicacion
traspasa o tempo da xorna-
da laboral. Porque o noso fin
é a sociedade, cuxo fortalece-
mento, vertebracion e consis-
tencia se impulsa a través da
cultura. Como dicia a pandei-
reteira Josefina Caeiro:

A xente antes era moito
mais unida e adivertida que
aghora. Cantabase fasendo
calquera labor: indo & her-
ba, sachando...; indo para
as festas... Eu aprendin moi-
tas cantarelas no lavadoiro,
das outras mulleres xa fei-
tas que fan ali freghar a rou-
pa [...]. (Cebeiro, J.A e Noia
X.F, 2014, p.30).

Non deixemos nunca de crear
lavadoiros, lugares de encon-
tro para seguir aprendendo.

